
1. Cyd-destun 

Mae technolegau digidol wedi dod yn rhan annatod o fywydau pawb, mewn 
lleoliadau addysg a thu allan iddyn nhw. Mae technolegau o'r fath yn arfau 
pwerus, sy'n agor cyfleoedd newydd i bawb, gan feithrin gwell cyfathrebu a 
chydweithio, hyrwyddo creadigrwydd ac ysgogi ymwybyddiaeth o gyd-destun i 
hyrwyddo addysgu a dysgu effeithiol. Dylai fod gan bob dysgwr hawl i 
fynediad diogel wrth ddefnyddio’r technolegau digidol hyn. 
 

Bwriad y cytundeb defnydd derbyniol hwn yw sicrhau:  

• bod gan bob dysgwr yng Ngholeg y Cymoedd fynediad da at 
dechnolegau digidol ac y byddan nhw’n ddefnyddwyr cyfrifol, gan aros 
yn ddiogel wrth ddefnyddio'r rhyngrwyd a thechnolegau digidol eraill at 
ddefnydd addysgol, personol a hamdden.  

• bod systemau’r coleg a defnyddwyr yn cael eu hamddiffyn rhag 

camddefnydd damweiniol neu fwriadol a allai beryglu diogelwch y 

systemau a defnyddwyr. 

2. Cytundeb Defnydd Derbyniol  

Rwy’n deall bod yn rhaid i fi ddefnyddio systemau’r coleg mewn ffordd gyfrifol 
i sicrhau nad oes unrhyw berygl i fy niogelwch nac i ddiogelwch a diogeledd y 
systemau a defnyddwyr eraill. 
 

2.1 Diogelwch 
Er fy niogelwch personol: 
 

2.1.1 Rwy’n deall y bydd y coleg yn monitro fy nefnydd o’r systemau, 

dyfeisiau a chyfathrebiadau digidol. Dim ond gydag awdurdodiad 

ysgrifenedig y Pennaeth y caiff cynnwys cyfathrebiadau digidol ei 

fonitro. Yn ogystal, mae'r coleg hefyd yn dymuno eich hysbysu bod 

Teledu Cylch Cyfyng (CCTV) ar waith er mwyn diogelu pawb. Mae’r 

coleg wedi’i awdurdodi i wneud hynny o dan Reoliadau Telathrebu 

(Arferion Busnes Cyfreithlon) (Rhyng-gipio Cyfathrebiadau) 2000. 

2.1.2 Rwy’n deall y gall staff adolygu fy nghyfathrebiadau digidol a wneir 

ar lwyfannau cyhoeddus y coleg a fy ffeiliau sy’n cael eu storio’n 

ddigidol, boed hynny ar weinyddion, ar y cwmwl neu gyfryngau y 

gellir eu tynnu, i sicrhau fy mod yn defnyddio’r system yn gyfrifol. 

2.1.3 Byddaf yn cadw fy enw defnyddiwr a chyfrinair yn ddiogel – ni fyddaf 

yn ei rannu, ac ni fyddaf yn ceisio defnyddio enw defnyddiwr a 

chyfrinair neb arall. Rwy’n deall na ddylwn ysgrifennu na storio 

cyfrinair yn rhywle lle mae’n bosib y bydd rhywun yn ei ddwyn. 

2.1.4 Ni fyddaf yn caniatáu i eraill ddefnyddio dyfais sydd wedi'i 

mewngofnodi i fy enw defnyddiwr ac, yn yr un modd, ni fyddaf yn 

defnyddio cyfrifiadur gan ddefnyddio manylion cyfrif rhywun arall. 

2.1.5 Ni fyddaf yn datgelu nac yn rhannu gwybodaeth bersonol amdanaf i 

nac eraill pan fyddaf ar-lein (gallai hyn gynnwys enwau, cyfeiriadau, 

cyfeiriadau e-bost, rhifau ffôn, oedran, rhyw, manylion addysgol, 

manylion ariannol ac ati). 

2.1.6 Byddaf yn rhoi gwybod ar unwaith i aelod o staff am unrhyw 

ddeunydd neu negeseuon annymunol neu amhriodol neu unrhyw 

beth sy’n gwneud i fi deimlo’n anghyfforddus pan fyddaf yn ei weld 

ar-lein.  

 
2.2 Cydraddoldeb 

Rwy’n deall bod gan bawb hawliau cyfartal i ddefnyddio technoleg 
fel adnodd, ac: 

• Rwy’n deall bod systemau a dyfeisiau’r coleg wedi’u bwriadu’n bennaf 

at ddefnydd addysgol ac na fyddaf yn eu defnyddio at ddefnydd personol 

neu hamdden oni bai fy mod wedi cael caniatâd. 

• Ni fyddaf yn ceisio (oni bai fy mod wedi cael caniatâd) lawrlwytho nac 

uwchlwytho data mawr a allai gyfyngu ar gapasiti'r rhyngrwyd ac atal 

defnyddwyr eraill rhag gallu cyflawni eu gwaith. 

• Ni fyddaf yn defnyddio systemau na dyfeisiau’r coleg ar gyfer chwarae 

gemau ar-lein, gamblo ar-lein, siopa ar y rhyngrwyd, rhannu ffeiliau, na 

darlledu fideo (e.e. ar YouTube), oni bai bod aelod o staff wedi rhoi 

caniatâd i wneud hynny a’i fod yn ymwneud â fy astudiaethau.  

Diogelwch 

Rwy’n cydnabod bod gan y coleg gyfrifoldeb i gynnal diogelwch ac 
uniondeb y dechnoleg mae’n ei chynnig i fi ac i sicrhau bod y coleg yn 
rhedeg yn esmwyth:  

• Rwy’n deall, os byddaf yn defnyddio fy nyfeisiau fy hun yn y coleg, y 

byddaf yn dilyn y rheolau a nodir yn y cytundeb hwn, yn yr un modd â 

phe bawn yn defnyddio offer y coleg.  

• Rwy’n deall y risgiau ac ni fyddaf yn uwchlwytho, yn lawrlwytho nac yn 

trosglwyddo unrhyw feddalwedd (gan gynnwys firysau, arbedwyr sgrin, 

papur wal a gemau) yn fwriadol, nac yn cyrchu na chyfathrebu unrhyw 

ddeunyddiau sy’n anghyfreithlon, yn amhriodol neu a allai achosi niwed 

neu drallod i eraill, ac ni fyddaf yn ceisio defnyddio unrhyw raglenni neu 

feddalwedd a allai fy ngalluogi i osgoi’r systemau hidlo/diogelwch sydd 

yn eu lle i atal mynediad at ddeunyddiau o’r fath. 

• Byddaf yn adrodd ar unwaith am unrhyw ddefnydd maleisus o ddyfeisiau 

a systemau digidol rwy’n eu gweld, neu unrhyw ddifrod/diffygion sy’n 

ymwneud â chyfarpar neu feddalwedd, sut bynnag y gallai hyn fod wedi 

digwydd, i aelod perthnasol o’r staff. 

25 

• Ni fyddaf yn agor unrhyw hyperddolenni mewn e-bost nac unrhyw 

atodiadau i e-bost (oni bai fy mod yn adnabod ac yn ymddiried yn yr 

unigolyn/sefydliad a anfonodd yr e-bost) os oes gen i bryderon am 

ddilysrwydd yr e-bost (oherwydd risg bod yr atodiad yn cynnwys firysau 

neu raglenni niweidiol eraill).  

• Ni fyddaf yn gosod nac yn ceisio gosod na storio rhaglenni o unrhyw fath 

ar unrhyw ddyfais coleg, ac ni fyddaf chwaith yn ceisio newid gosodiadau 

cyfrifiadur neu ffurfweddiad meddalwedd.  

• Dim ond gyda chaniatâd ac ar yr adegau a ganiateir y byddaf yn 

defnyddio gwefannau cyfryngau cymdeithasol. 

Hawlfraint 

Wrth ddefnyddio’r rhyngrwyd ar gyfer ymchwil neu hamdden, rwy’n 
cydnabod: 

• y dylwn sicrhau bod gen i ganiatâd i ddefnyddio gwaith gwreiddiol eraill 

yn fy ngwaith fy hun. 

• lle mae gwaith wedi’i warchod gan hawlfraint, ni fyddaf yn ceisio 

lawrlwytho copïau (gan gynnwys cerddoriaeth a fideos). 

• pan fyddaf yn defnyddio’r rhyngrwyd i ddod o hyd i wybodaeth, dylwn fod 

yn ofalus a gwirio bod y wybodaeth rwy’n ei chyrchu’n gywir, gan fy mod 

yn deall efallai nad yw gwaith pobl eraill yn wir ac y gallai fod yn ymgais 

fwriadol i fy nghamarwain. 

Ymddygiad 

Rwy’n deall fy mod yn gyfrifol am fy ngweithredoedd, yn y coleg a’r tu 
allan iddo: 
 

• Byddaf yn parchu gwaith ac eiddo pobl eraill ac ni fyddaf yn cyrchu, yn 

copïo, yn dileu, yn llygru, yn dinistrio nac yn torri data unrhyw 

ddefnyddiwr arall heb yn wybod i'r perchennog a chaniatâd.  

• Byddaf yn gwrtais, yn barchus ac yn gyfrifol pan fyddaf yn cyfathrebu ag 

eraill. Ni fyddaf yn defnyddio iaith gref, ymosodol neu anaddas ac rwy’n 

gwerthfawrogi y gallai fod gan eraill farn wahanol i fi.  

• Pe bai angen i fi wneud ymchwil ddilys i bynciau sy'n sensitif eu natur 

mewn perthynas â fy astudiaethau, byddaf yn cael cymeradwyaeth 

benodol gan diwtor fy nghwrs neu Bennaeth yr Ysgol. 

• Ni fyddaf yn cymryd lluniau nac yn dosbarthu delweddau o neb heb eu 

caniatâd.  

• Rwy’n deall na ddylwn gael mynediad at adnoddau neu gyfleusterau TG 

sefydlog yn y coleg heb ganiatâd a goruchwyliaeth staff. 

• Ni fyddaf yn difrodi unrhyw galedwedd neu feddalwedd TG yn bwrpasol. 

• Ni fyddaf yn cysylltu gliniaduron personol na dyfeisiau symudol â gwifrau 

â'r rhwydwaith gwifrau heb ganiatâd ysgrifenedig ymlaen llaw, i'w gael 

gan y Gwasanaethau TG. 

• Rwy’n deall bod gan y coleg hawl i gymryd camau disgyblu yn fy erbyn 

os byddaf yn ymwneud ag achosion o ymddygiad amhriodol, sydd wedi’u 

cwmpasu yn y cytundeb hwn, yn ystod oriau coleg neu du allan i oriau 

coleg a lle maen nhw’n cynnwys fy aelodaeth o gymuned y coleg (e.e. 

bwlio ar-lein, defnydd anawdurdodedig o ddelweddau neu wybodaeth 

bersonol).  

• Rwy’n deall os byddaf yn methu â chydymffurfio â’r cytundeb defnydd 

derbyniol hwn, y gallaf wynebu camau disgyblu. Gallai hyn gynnwys colli 

mynediad i rwydwaith/rhyngrwyd y coleg, atal dros dro, diarddel, cysylltu 

â rhieni/gofalwyr, ac os bydd y gweithgarwch yn anghyfreithlon, cynnwys 

yr heddlu. 

Mae rhagor o wybodaeth am ymddygiad derbyniol ym Mholisi Ymddygiad 

i’r Coleg Cyfan, ar wefan y coleg: 

https://www.cymoedd.ac.uk/about/polisiau-a-dogfennau/?lang=cy 

Ffurflen Cytundeb Defnydd Derbyniol y Dysgwr 

  
Mae'r ffurflen hon yn ymwneud â chytundeb defnydd derbyniol y dysgwr; y 
mae ynghlwm wrtho.  
 
Llenwch yr adrannau isod i gadarnhau eich bod wedi darllen, deall a chytuno 
i'r rheolau sydd wedi'u cynnwys yng nghytundeb Defnydd Derbyniol TG y 
Dysgwr. Os na fyddwch yn llofnodi ac yn dychwelyd y cytundeb hwn, ni 
chaniateir mynediad i systemau'r coleg.  
 
Rwyf wedi darllen a deall yr uchod ac yn cytuno i ddilyn y canllawiau hyn pan: 

• Rwy'n defnyddio systemau a dyfeisiau'r coleg (yn y coleg a thu allan)  

• Rwy’n defnyddio fy nyfeisiau fy hun yn y coleg (pan ganiateir) e.e. 
ffonau symudol, dyfeisiau chwarae gemau, dyfeisiau USB, camerâu ac 
ati. 

• Rwyf allan o'r coleg ac yn ymwneud ag unrhyw ymddygiad ar-lein a 
allai effeithio ar y coleg neu aelodau eraill o'r coleg.  

 
Enw’r Dysgwr: 
Cwrs:  
Llofnod:  
Dyddiad:  

  

 

https://www.cymoedd.ac.uk/about/polisiau-a-dogfennau/?lang=cy

